
Cada unha aporta, todas
construímos



Que é Medrando Xuntas 

É un programa que impulsa o liderado feminino na
Economía Social galega. Nace para acompañar,
conectar e fortalecer ás mulleres que crean,
cooperan e transforman o territorio a través de
proxectos con impacto social.

O programa constrúese desde a convicción de que
medrar en colectivo multiplica as oportunidades:
cando as mulleres se forman, se conectan e se
acompañan, fortalécese tamén a economía social e o
desenvolvemento sostible de Galicia.

Reforzar liderado
e participación

Fins e obxectivos 

Facilitar a
formación 

Crear redes de
apoio e

intercooperación

Visibilizar
proxectos con

impacto



Medrando Xuntas Formación 

Medrando Xuntas

Son espazos de aprendizaxe e encontro dirixidos a mulleres
socias, traballadoras e directivas da Economía Social, creados
para fortalecer o seu papel dentro das entidades e do
ecosistema cooperativo galego.

A formación combina contidos prácticos e aplicables ao día a
día das organizacións, metodoloxías participativas baseadas
no aprender facendo e un enfoque transversal de xénero. O
seu obxectivo é impulsar o liderado feminino, mellorar as
competencias en xestión e gobernanza democrática e
favorecer unha maior presenza das mulleres nos espazos de
decisión, contribuíndo así a unha Economía Social máis
inclusiva, equitativa e sostible.



Formación traballadoras



Formación para socias e
traballadoras

Programa formativo de 20 horas que combina
sesións presenciais e online, facilitando a
participación desde diferentes territorios e
favorecendo a conciliación. Está orientado a reforzar
a participación activa das mulleres nas súas
entidades de Economía Social, ofrecendo
coñecementos sobre o modelo, mellorando
habilidades de comunicación, traballo en equipo e
corresponsabilidade, e achegando ferramentas
prácticas para implicarse na gobernanza e na
xestión diaria das organizacións.

Programa formativo 2026Medrando Xuntas



Bloque 1

Un primeiro achegamento ao modelo
da Economía Social, os seus valores e
a súa realidade en Galicia. Neste
bloque comprenderase que o fai
diferente doutros modelos
empresariais, cal é o seu impacto no
territorio e que papel ocupan as
mulleres neste ecosistema.

Analizaranse as oportunidades, as
desigualdades existentes e as
ferramentas básicas para incorporar
a perspectiva de xénero na vida das
entidades.

Bloque 2

Un espazo de autocoñecemento e
desenvolvemento persoal orientado
a fortalecer o liderado e a
participación. Traballaranse
habilidades clave como a intelixencia
emocional, a comunicación efectiva,
a escoita activa e a xestión de
conflitos. 

O obxectivo é reforzar a capacidade
das participantes para impulsar
cambios positivos nas súas
organizacións a través dun liderado
colaborativo e consciente.

Bloque 3

Un bloque práctico centrado en
ferramentas e coñecementos para
mellorar a xestión diaria das
entidades. Abordarase a gobernanza
democrática, o funcionamento
organizativo, o uso de ferramentas
dixitais e os principios dunha
dirección sostible. 

A finalidade é dotar ás participantes
de recursos aplicables que
contribúan á eficiencia, á
estabilidade económica e ao impacto
social das súas organizacións.

A economía social en Galicia Fortalecer o liderado Xestión das organizacións



Calendario 

Calendario: datas clave

Medrando Xuntas

Período de inscrición:  5 a 25 de marzo 

Comunicación seleccionadas: 26 e 27 marzo

Xornada de arranque presencial: 11 de abril 

Encontro Medrando Xuntas: 19 de xuño 



Formación directivas



Formación para directivas

Programa formativo de 60 horas en modalidade
mixta (presencial e online), dirixido a mulleres con
responsabilidades de dirección ou proxección cara a
postos de liderado na Economía Social.

Traballa competencias clave como o liderado
transformador, a planificación estratéxica, a xestión
económica, a comunicación e o impulso de proxectos
innovadores. Combina reflexión e práctica aplicada
para fortalecer a toma de decisións e consolidar
entidades máis igualitarias e sostibles.

Bloque 1

Este primeiro bloque sitúa ás participantes
no marco estratéxico da Economía Social,
incorporando a perspectiva de xénero como
ferramenta clave para a transformación
organizativa.

 Analízase o papel das mulleres no sector,
os retos pendentes en materia de igualdade
e os desafíos que afrontan as entidades no
contexto da Axenda 2030, abrindo unha
reflexión sobre como avanzar cara a
modelos empresariais máis inclusivos,
sostibles e coherentes cos valores da ES.

Bloque 2

Un espazo de autocoñecemento e
liderado consciente. A través da reflexión
persoal e do traballo colectivo, as
participantes conectan co seu propósito,
fortalecen a súa capacidade de liderado
adaptativo e desenvolven unha visión
sistémica da organización.

O foco está en construír equipos
resilientes, corresponsables e preparados
para afrontar contornas complexas e
cambiantes.

Economía Social desde a perspectiva de
xénero e os desafíos do futuro

Coñézome eu para mudar o que me
rodea



Bloque 3

Este módulo afonda nas claves para
impulsar organizacións máis horizontais,
eficaces e coherentes cos valores da
Economía Social. Abórdase a xestión do
poder, os modelos organizativos, a
comunicación estratéxica e o marketing
relacional, proporcionando ferramentas
para fortalecer a identidade das entidades e
mellorar a súa capacidade de incidencia e
posicionamento.

Bloque 4

A fase final está orientada á acción e á
creación. As participantes deseñarán e
prototiparán proxectos innovadores con
impacto social, ambiental e económico,
aplicando metodoloxías prácticas que lles
permitan testar e mellorar as súas ideas. 

O bloque culmina coa preparación e
presentación das propostas, reforzando a
capacidade de comunicar, defender e
impulsar iniciativas transformadoras
dentro das súas organizacións.

Estratexias para unha xestión
transformadora

Proxectos innovadores para a
Economía Social 

Calendario: datas clave

Medrando Xuntas

Período de inscrición:  5 a 25 de marzo 

Comunicación seleccionadas: 26 e 27 marzo

Xornada de arranque presencial: 11 de abril 

Encontro Medrando Xuntas: 19 de xuño 



Encontro Medrando
Xuntas



Encontro Medrando
Xuntas

Medrando Xuntas

O Encontro Medrando Xuntas é a xornada anual de
referencia do programa, un espazo presencial de inspiración,
recoñecemento e conexión entre mulleres da Economía
Social galega. Concíbese como un punto de encontro para
compartir aprendizaxes, visibilizar experiencias
transformadoras e fortalecer a rede de apoio entre socias,
traballadoras, directivas e emprendedoras.

Durante a xornada combínanse intervencións inspiradoras,
espazos de diálogo e dinámicas participativas que favorecen
o intercambio de boas prácticas e a creación de sinerxías. O
encontro permite poñer en valor o talento feminino na
Economía Social, reforzando o liderado das mulleres e
consolidando unha comunidade activa, colaborativa e
comprometida coa transformación económica e social



Máis información 



Máis información 

Medrando Xuntas

Para máis información sobre o programa ou
inscricións , podes contactar a través do
correo electrónico
medrandoxuntas.emprego@xunta.gal ou no
teléfono 696 55 96 42, onde che ofrecerán
atención personalizada e resolverán calquera
dúbida sobre as actividades e oportunidades
dispoñibles.

E para estar ao día podes subcribirte ao noso
boletín ou á canle de whatsApp 

mailto:medrandoxuntas.emprego@xunta.gal
https://acumbamail.com/newform/web/NVdw9tCqt0tJAxAl5iaSGm7CNcTOQznfwYcviWe/61190/
https://www.whatsapp.com/channel/0029Vb7doGR17En4cjCuEt14?utm_campaign=medrando-xuntas-v1&utm_medium=email&utm_source=acumbamail



